
REGLUGERÐ FRAMKVÆMDASTJÓRNARINNAR (ESB) 2019/424 

frá 15. mars 2019 

um kröfur varðandi visthönnun netþjóna og gagnageymsluvara samkvæmt tilskipun Evrópuþingsins og 

ráðsins 2009/125/EB og um breytingu á reglugerð framkvæmdastjórnarinnar (ESB) nr. 617/2013 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af tilskipun Evrópuþingsins og ráðsins 2009/125/EB frá 21. október 2009 um ramma til að setja fram kröfur 

varðandi visthönnun að því er varðar orkutengdar vörur (1), einkum 1. mgr. 15. gr., 

að höfðu samráði á samráðsvettvanginum, sem um getur í 18. gr. tilskipunar 2009/125/EB, 

og að teknu tilliti til eftirfarandi: 

1) Þess er krafist í tilskipun 2009/125/EB að framkvæmdastjórnin setji fram kröfur varðandi visthönnun, að því er varðar 

orkutengdar vörur sem eru umtalsverður hluti sölu og viðskipta, hafa veruleg umhverfisáhrif og búa yfir miklum 

möguleikum til umbóta að því er varðar umhverfisáhrif þeirra, án þess að umbótunum fylgi óhóflegur kostnaður. 

2) Framkvæmdastjórnin hefur látið fara fram undirbúningsrannsókn þar sem tækni-, umhverfis- og efnahagsgreining var 

gerð á netþjónum og gagnageymsluvörum sem venjulega eru notuð í viðskiptalegum tilgangi. Rannsóknin hefur verið 

þróuð með hagsmunaaðilum og hlutaðeigandi aðilum frá Sambandinu og þriðju löndum og hafa niðurstöðurnar verið 

gerðar aðgengilegar öllum. 

3) Netþjónar og gagnageymsluvörur eru venjulega sett á markað til notkunar í gagnaverum og í skrifstofu- og fyrir-

tækjaumhverfi. 

4) Þeir umhverfisþættir netþjóna og gagnageymsluvara sem taldir eru mikilvægir hvað varðar þessa reglugerð eru 

orkunotkun á notkunartímanum og auðlindanýtni, sérstaklega varðandi þættina sem tengjast möguleika á viðgerðum, 

endurnotanleika, möguleika á uppfærslu og endurvinnanleika fyrir afhendingaröryggi. 

5) Kröfur varðandi visthönnun ættu að samræma kröfur um orkunotkun og auðlindanýtni fyrir netþjóna og gagna-

geymsluvörur í öllu Sambandinu og bæta þannig starfsemi innri markaðarins og vistvænleika þessara vara. 

6) Gert er ráð fyrir því að árleg orkunotkun sem varðar netþjóna beint verði 48 TWh árið 2030 sem eykst upp í 75 TWh 

þegar einnig er talin með árleg orkunotkun sem tengist innviðum (t.d. kælikerfi og órjúfanleg aflgjafakerfi). Gert er ráð 

fyrir því að árleg orkunotkun gagnageymsluvara verði 30 TWh árið 2030 og 47 TWh þegar innviðir eru taldir með. 

Undirbúningsrannsókn sýnir að mögulegt er að draga verulega úr orkunotkun netþjóna og gagnageymsluvara á 

notkunartímanum. 

7) Gert er ráð fyrir því að áhrifin frá kröfunum varðandi visthönnun sem settar eru fram í þessari reglugerð leiði til þess að 

áætlaður árlegur orkusparnaður árið 2030 verði u.þ.b. 9 TWh (u.þ.b. árleg raforkunotkun Eistlands árið 2014). Nánar 

tiltekið er gert ráð fyrir því að áhrifin af kröfunum varðandi visthönnun fyrir netþjóna sem settar eru fram í þessari 

reglugerð leiði til þess að árið 2030 verði beinn árlegur orkusparnaður u.þ.b. 2,4 TWh og að óbeinn árlegur 

orkusparnaður (þ.e. sem tengdist innviðum) verði 3,7 TWh, sem samsvarar samanlögðum heildarsparnaði upp á  

6,1 TWh, sem samsvarar í heildina 2,1 Mt af koltvísýringsígildum. Gert er ráð fyrir því að áhrifin af kröfunum varðandi 

visthönnun fyrir gagnageymsluvörur sem settar eru fram í þessari reglugerð leiði til þess að árið 2030 verði beinn 

árlegur orkusparnaður u.þ.b. 0,8 TWh og að óbeinn árlegur orkusparnaður (þ.e. sem tengdist innviðum) verði 2 TWh, 

sem samsvarar samanlögðum heildarsparnaði upp á 2,8 TWh, sem samsvarar í heildina 0,9 Mt af koltvísýringsígildum.  

  

(*) Þessi ESB-gerð birtist í Stjtíð. ESB L 74, 18.3.2019, bls. 46. Hennar var getið í ákvörðun sameiginlegu EES-nefndarinnar nr. 154/2023 frá 

13. Júní 2023 um breytingu á II. viðauka (Tæknilegar reglugerðir, staðlar, prófanir og vottun) og IV. viðauka (Orka) við EES-samninginn 

(bíður birtingar). 

(1) Stjtíð. ESB L 285, 31.10. 2009, bls. 10. 

8) Framkvæmdastjórnin ætti, í samræmi við aðgerðaáætlun Sambandsins fyrir hringrásarhagkerfið (2), að tryggja að 

sérstök áhersla sé lögð á þá þætti sem skipta máli fyrir hringrásarhagkerfið, s.s. endingu og möguleika á viðgerðum, 

þegar viðmiðanir um visthönnun eru settar eða endurskoðaðar. Því ætti að mæla fyrir um kröfur um þætti sem eru ekki 

orkutengdir, þ.m.t. úrtöku lykilíhluta og mikilvæg hráefni, tiltækileika virkni fyrir örugga gagnaeyðingu og útvegun 

nýjustu aðgengilegu útgáfu fastbúnaðar. 

9) Gert er ráð fyrir því að krafan um úrtöku lykilíhluta muni ýta undir möguleikann á viðgerðum og uppfærslu á netþjónum 

og gagnageymsluvörum, sérstaklega af hálfu þriðju aðila (s.s. aðilum sem sinna viðgerðum og viðhaldi á varahlutum). 

10) Í nýlegu vinnuskjali framkvæmdastjórnarinnar sem ber yfirskriftina „Skýrsla um mikilvæg hráefni og hringrásar-

hagkerfið“ er minnst á möguleikann á að fjalla um mikilvæg hráefni í reglugerðum um visthönnun (þ.m.t. fyrir netþjóna 

fyrirtækja) (3). 

11) Koma mætti kröfunni um virkni fyrir örugga gagnaeyðingu til framkvæmda með tæknilegum lausnum, t.d., en þó ekki 

eingöngu, virkni sem er notuð í fastbúnaði, yfirleitt í ræsikjarna (BIOS), hugbúnaði sem er í sjálfstæðu umhverfi sem 

hægt er að ræsa af og er á ræsidiski, stafrænum mynddiski eða minnislykli sem fylgir með vöru, eða í hugbúnaði sem 

hægt er að setja upp í studdum stýrikerfum sem fylgja vöru. 

12) Gert er ráð fyrir því að kröfurnar um þætti sem varða ekki orku muni stuðla að lengri endingartíma netþjóna með því að 

gera það auðveldara að endurnýja og endurnota þá, samtímis því að viðhalda samræmi við meginreglurnar um friðhelgi 

einkalífs og vernd persónuupplýsinga eins og sett er fram í reglugerð Evrópuþingsins og ráðsins (ESB) 2016/679 (4). 

13) Mögulegt er að draga úr orkunotkun netþjóna og gagnageymsluvara með því að beita fyrirliggjandi tækni, sem ekki er 

háð einkaleyfi, án þess að hækka samanlagðan kostnað við að kaupa og nota þessar vörur. 

14) Kröfur varðandi visthönnun ættu ekki að hafa áhrif á virkni eða að verð netþjóna og gagnageymsluvara sé viðráðanlegt 

frá sjónarhóli endanlegs notanda og ættu ekki að hafa neikvæð áhrif á heilbrigði, öryggi eða umhverfið. 

15) Þessi reglugerð ætti að gilda með fyrirvara um kröfur í löggjöf Sambandsins um öryggi og heilbrigði, einkum tilskipun 

Evrópuþingsins og ráðsins 2014/35/ESB (5), sem nær yfir alla áhættu er varðar heilbrigði eða öryggi raffanga sem starfa 

á spennu á bilinu 50 til 1000 V við riðstraum og á bilinu 75 og 1500 V við jafnstraum. 

16) Við innleiðingu krafna varðandi visthönnun ætti að gefa framleiðendum nægan tíma til að endurhanna vörur sínar sem 

falla undir þessa reglugerð. Setja ætti tímamörk, með tilliti til áhrifa á kostnað fyrir framleiðendur, einkum á lítil og 

meðalstór fyrirtæki, en jafnframt tryggja að markmið þessarar reglugerðar náist tímanlega. 

17) Mæliþætti vöru ætti að mæla og reikna út með því að nota áreiðanlegar, nákvæmar og samanburðarnákvæmar aðferðir 

sem taka mið af viðurkenndum mæli- og reikningsaðferðum, sem byggjast á nýjustu og fullkomnustu tækni, þ.m.t. 

samhæfðum stöðlum, þar sem þeir eru fyrir hendi, sem eru samþykktir af evrópskum staðlastofnunum í kjölfar beiðni 

framkvæmdastjórnarinnar í samræmi við málsmeðferðarreglurnar sem mælt er fyrir um í reglugerð Evrópuþingsins og 

ráðsins (ESB) nr. 1025/2012 (6). 

18) Í þessari reglugerð er tilgreint hvaða aðferðir gilda við samræmismat í samræmi við 8. gr. tilskipunar 2009/125/EB.  

  

(2) COM(2015) 614, lokagerð. 

(3) SWD(2018) 36, lokagerð. 

(4) Reglugerð Evrópuþingsins og ráðsins (ESB) 2016/679 frá 27. apríl 2016 um vernd einstaklinga í tengslum við vinnslu persónuupplýsinga 

og um frjálsa miðlun slíkra upplýsinga og niðurfellingu tilskipunar 95/46/EB (almenna persónuverndarreglugerðin) (Stjtíð. ESB L 119, 

4.5.2016, bls. 1). 

(5) Tilskipun Evrópuþingsins og ráðsins 2014/35/ESB frá 26. febrúar 2014 um samræmingu laga aðildarríkjanna um að bjóða rafföng fram á 

markaði sem notuð eru innan ákveðinna spennumarka (Stjtíð. ESB L 96, 29.3.2014, bls. 357). 

(6) Reglugerð Evrópuþingsins og ráðsins (ESB) nr. 1025/2012 frá 25. október 2012 um evrópska stöðlun og breytingu á tilskipunum ráðsins 

89/686/EBE og 93/15/EBE og tilskipunum Evrópuþingsins og ráðsins 94/9/EB, 94/25/EB, 95/16/EB, 97/23/EB, 98/34/EB, 2004/22/EB, 

2007/23/EB, 2009/23/EB og 2009/105/EB og niðurfellingu á ákvörðun ráðsins 87/95/EBE og ákvörðun Evrópuþingsins og ráðsins  

nr. 1673/2006/EB (Stjtíð. ESB L 316, 14.11.2012, bls. 12). 

19) Til að auðvelda eftirlit með því að farið sé að kröfum ættu framleiðendur að veita upplýsingarnar, sem tilgreindar eru í 

tæknigögnunum sem um getur í IV. og V. viðauka við tilskipun 2009/125/EB, að því marki sem þær tengjast kröfunum 

sem mælt er fyrir um í þessari reglugerð. 

20) Til viðbótar við þær lagalega bindandi kröfur sem mælt er fyrir um í þessari reglugerð ætti að ákvarða leiðbeinandi 

viðmiðanir fyrir bestu, fáanlegu tækni til að tryggja mikið framboð og greiðan aðgang að upplýsingum um vistvænleika 

netþjóna og gagnageymsluvara á vistferlinum. 

21) Breyta ætti reglugerð framkvæmdastjórnarinnar (ESB) nr. 617/2013 (7) til að undanskilja netþjóna frá gildissviði hennar 

til að koma í veg fyrir skörun við sömu vörur sem falla undir gildissvið þessarar reglugerðar. 

22) Skilgreiningarnar í þessari reglugerð varðandi gagnageymsluvörur eru í samræmi við íðorðanotkunina sem þróuð er í 

framtaksverkefninu um græna gagnageymslu (e. Green Storage Initiative) af atvinnugreinasamtökunum á sviði 

gagnavistunar, (e. Storage Networking Industry Association (SNIA)), eins og skilgreint er í Emerald-flokkuninni  

(e. SNIA Emerald taxonomy). 

23) Skilgreiningin á litlum gagnageymsluvörum samsvarar einkum nettengdum búnaði 1 eins og sett er fram í Emerald-

flokkuninni og skilgreiningin á stórum gagnageymsluvörum samsvarar einkum nettengdum búnaði 5 og 6 eins og sett er 

fram í Emerald-flokkuninni. 

24) Skilgreiningarnar í þessari reglugerð sem tengjast vörugerðum netþjóna, orkunýtni netþjóna, afköstum og hámarksafli 

netþjóna samræmast íðorðanotkuninni sem var samþykkt í EN 303 470:2018. Aðferðir við mælingar og útreikninga á 

orkunýtni netþjóns samræmast aðferðunum sem voru samþykktar í EN 303 470:2018. 

25) Flokkar og einkenni notkunarskilyrðanna samræmast þeirri flokkun sem sett er fram í viðmiðunarreglum um varma fyrir 

gagnavinnsluumhverfi (e. Thermal Guidelines for Data Processing Environments) sem American Society of Heating, 

Refridgerating and Air-Conditioning Engineers (ASHRAE) gefur út. Jaðarskilyrði hvers flokks notkunarskilyrða (eins 

og hitastig og rakastig) eru einkum í samræmi við leyfileg umhverfisbil í viðmiðunarreglunum um varma fyrir 

gagnavinnsluumhverfi sem framleiðendur prófa búnað sinn samkvæmt til þess að sannreyna að hægt sé að nota hann 

innan þeirra marka. 

26) Ráðstafanirnar, sem kveðið er á um í þessari reglugerð, eru í samræmi við álit nefndarinnar sem komið var á fót með 

1. mgr. 19. gr. tilskipunar 2009/125/EB. 

SAMÞYKKT REGLUGERÐ ÞESSA: 

1. gr. 

Efni og gildissvið 

1. Með þessari reglugerð eru settar fram kröfur varðandi visthönnun að því er varðar að setja netþjóna og nettengdar 

gagnageymsluvörur á markað og taka í notkun. 

2. Þessi reglugerð gildir ekki um eftirfarandi vörur: 

a) netþjóna ætlaða til notkunar fyrir innfelld forrit, 

b) netþjóna sem eru flokkaðir sem litlir netþjónar með tilliti til reglugerðar (ESB) nr. 617/2013, 

c) netþjóna með fleiri en fjórum gjörvatenglum, 

d) netþjónsbúnað, 

e) stóra netþjóna, 

f) netþjóna sem eru að fullu gallaþolnir, 

g) netþjóna innan netkerfis, 

h) litlar gagnageymsluvörur, 

i) stórar gagnageymsluvörur.  

  

(7) Reglugerð framkvæmdastjórnarinnar (ESB) nr. 617/2013 frá 26. júní 2013 um framkvæmd tilskipunar Evrópuþingsins og ráðsins 

2009/125/EB að því er varðar kröfur varðandi visthönnun tölva og netþjóna (Stjtíð. ESB L 175, 27.6.2013, bls. 13). 

2. gr. 

Skilgreiningar 

1. Í þessari reglugerð er merking eftirfarandi hugtaka sem hér segir: 

 1) „Netþjónn“: vara til tölvuvinnslu sem veitir þjónustu og stjórnar nettengdum tilföngum biðlaratækja, s.s. borðtölvum, 

fistölvum, léttum borðtölvubiðlurum, netsímum, snjallsímum, spjaldtölvum, fjarskiptabúnaði, sjálfvirkum kerfum eða 

öðrum þjónum, sem aðgangur er aðallega fenginn að í gegnum nettengingar og ekki með beinum ílagstækjum fyrir 

notendur eins og lyklaborði eða mús og sem hefur eftirfarandi eiginleika: 

a) hann er hannaður til að styðja stýrikerfi netþjóna og/eða yfirstýrikerfi og ætlaður til að keyra rekstrarforrit sem 

notendur setja upp, 

b) hann styður leiðréttingarkóða (e. error-correcting code (ECC)) og/eða biðvætt minni (þ.m.t. bæði biðvæddar 

minniskeðjur (e. dual in-line memory modules (DIMM)) og samskipan með einbiðvæddri minniskeðju (e. buffered on 

board (BOB)), 

c) allir gjörvar hafa aðgang að sameiginlegu kerfisminni og eru sýnilegir einu stýrikerfi eða yfirstýrikerfi hver fyrir sig. 

 2) „Netþjónn með fleiri en fjóra gjörvatengla“: netþjónn sem hefur fleiri en fjóra skilfleti hannaða fyrir uppsetningu gjörva. 

Fyrir fjölhnúta netþjóna vísar hugtak þetta til netþjóns sem hefur fleiri en fjóra gjörvatengla á hverjum hnút. 

 3) „Innfellt forrit“: notkunarhugbúnaður sem er varanlega settur upp í iðnaðarvöru eða neytendavöru og er venjulega 

geymdur í fastheldnu minni eins og lesminni eða leifturminni. 

 4) „Netþjónsbúnaður“: netþjónn sem er ekki ætlaður til að keyra hugbúnað frá notandanum og veitir þjónustu í gegnum eitt 

eða fleiri net og er venjulega stjórnað í gegnum vef- eða skipanalínuviðmót og er með fyrir fram uppsettu stýrikerfi og 

notkunarhugbúnaði sem er notaður til að framkvæma sérhæfðar aðgerðir eða mengi nátengdra aðgerða. 

 5) „Þolinn netþjónn“: netþjónn sem er hannaður með víðtækum áreiðanleika-, tiltækileika-, þjónustugetu- og stigfrelsiseig-

inleikum sem eru samþættir í högun kerfisins, miðverksins og kubbasamstæðunnar. 

 6) „Stór netþjónn“: þolinn netþjónn, afhentur sem fyrir fram samþætt og forprófað kerfi sem er hýst í einum eða fleiri 

rekkum af fullri stærð og sem er með undirkerfi ílags/frálags með mikla tengingarmöguleika, og með minnst 32 sérhæfðar 

ílags-/frálagsraufar. 

 7) „Fjölhnúta netþjónn“: netþjónn sem er hannaður með tveimur eða fleiri sjálfstæðum hnútum sem deila stökum umbúnaði 

og einum eða fleiri aflgjafaeiningum. Í fjölhnúta netþjónum er afli dreift með um alla hnúta með sameiginlegum 

aflgjafaeiningum. Hnútar í fjölhnúta netþjóni eru ekki hannaðir til að hægt sé að skipta þeim út með gangþjálum skiptum. 

 8) „Netþjónn sem er að fullu gallaþolinn“: netþjónn sem er hannaður með algera umfremd í vélbúnaði (til að keyra samtímis 

og endurtekið stakt vinnuálag til að tryggja samfelldan tiltækileika í ómissandi forritum) þar sem sérhver íhlutur til 

tölvuvinnslu er endurtekinn á tveimur hnútum sem keyra vinnuálag sem er nákvæmlega eins og samfellt (þ.e. ef einn 

hnútur bregst eða þarfnast viðgerðar getur annar hnútur keyrt vinnuálagið til að komið sé í veg fyrir niðritíma). 

 9) „Netþjónn innan netkerfis“: vara fyrir netkerfi sem inniheldur sömu íhluti og netþjónn ásamt fleiri en 11 nettengjum með 

12 Gb/s eða hærra gegnumstreymi á línunni í heild, með getu til að gera virka breytingu á tengjum og hraða og stuðningi 

fyrir sýndargervingu netkerfis gegnum hugbúnaðarstýrt netkerfi. 

10) „Gagnageymsluvara“: fullvirkt geymslukerfi sem veitir gagnageymsluþjónustu til biðlara og tækja sem eru tengd með 

beinum hætti eða í gegnum netkerfi. Íhlutir og undirkerfi sem eru óaðskiljanlegur hluti af högun gagnageymsluvöru (t.d. 

fyrir innri samskipti milli stjóra og diska) teljast vera hluti af gagnageymsluvörunni. Íhlutir sem venjulega tilheyra 

geymsluumhverfi á vettvangi gagnavers (t.d. tæki sem þörf er á til að hægt sé að starfrækja ytra geymslunet) teljast hins 

vegar ekki vera hluti af gagnageymsluvörunni. Gagnageymsluvara getur verið samsett úr samþættum geymslustýringum, 

gagnageymslubúnaði, innfelldum netstökum, hugbúnaði og öðrum tækjum. 

11) „Harðdisksdrif“ (HDD): gagnageymslubúnaður sem les og skrifar gögn á einn eða fleiri seguldiska sem snúast. 

12) „Storkudrif“ (SSD): gagnageymslubúnaður sem les og skrifar gögn á fastheldið storkuminni í staðinn fyrir seguldiska sem 

snúast.  

13) „Gagnageymslubúnaður“: tæki sem sér um fastheldna geymslu gagna, en þar eru ekki með taldar samsteyptar geymslu-

einingar, s.s. undirkerfi af umfrömum fylkjum sjálfstæðra diska (RAID-diskakerfi), segulbandasöfn stýrt með þjörkum, 

skráageymslutæki, sem og skráaþjónar og gagnageymslur, sem eru ekki aðgengileg með forritum endanlegra notenda og 

eru þess í stað notuð sem gerð af innra skyndiminni. 

14) „Nettengd gagnageymsluvara“: gagnageymsluvara sem er hönnuð fyrir aðgang að gögnum á Netinu með rakleið, sem eru 

aðgengileg með handahófskenndum hætti eða á raðbundinn hátt, þar sem hámarkstíminn að fyrstu gögnum er undir  

80 millisekúndum. 

15) „Lítil gagnageymsluvara“: gagnageymsluvara sem inniheldur að hámarki þrjár einingar af gagnageymslubúnaði. 

16) „Stór gagnageymsluvara“: gagnageymsluvara sem er háþróuð eða er fyrir stórtölvu sem styður fleiri en 400 einingar af 

gagnageymslubúnaði í hámarksútfærslu sinni og hefur eftirfarandi nauðsynlegar eigindir: engar einspunkta bilanir, hægt 

að þjónusta án truflana og samþætta geymslustýringu. 

2. Viðbótarskilgreiningar að því er varðar II.–V. viðauka eru settar fram í I. viðauka. 

3. gr. 

Kröfur varðandi visthönnun og tímaáætlun 

1. Kröfur varðandi visthönnun netþjóna og nettengdra gagnageymsluvara eru settar fram í II. viðauka. 

2. Frá 1. mars 2020 skulu netþjónar uppfylla kröfur varðandi visthönnun sem settar eru fram í liðum 1.1.1, 1.2.1, 1.2.2, 2.1, 

2.2, 3.1, 3.3 og 3.4 í II. viðauka. 

3. Frá 1. mars 2020 skulu nettengdar gagnageymsluvörur uppfylla kröfur varðandi visthönnun sem settar eru fram í liðum 

1.1.1, 1.2.1, 1.2.2, 3.2, 3.3 og 3.4 í II. viðauka. 

a) Frá 1. mars 2021 skulu netþjónar og nettengdar gagnageymsluvörur uppfylla kröfur varðandi visthönnun sem settar eru 

fram í lið 1.2.3 í II. viðauka. 

b) Frá 1. janúar 2023 skulu netþjónar og nettengdar gagnageymsluvörur uppfylla kröfur varðandi visthönnun sem settar eru 

fram í lið 1.1.2 í II. viðauka. 

c) Hvort viðeigandi kröfur varðandi visthönnun séu uppfylltar skal mælt og reiknað í samræmi við aðferðirnar sem settar eru 

fram í III. viðauka. 

4. gr. 

Samræmismat 

1. Aðferðin við samræmismat, sem um getur í 2. mgr. 8. gr. tilskipunar 2009/125/EB, skal vera innra hönnunareftirlitskerfið, 

sem sett er fram í IV. viðauka við þá tilskipun, eða stjórnunarkerfið, sem sett er fram í V. viðauka við þá tilskipun. 

2. Að því er varðar samræmismat skv. 8. gr. tilskipunar 2009/125/EB skulu tæknigögnin innihalda afrit af vöruupp-

lýsingunum sem veittar eru í samræmi við lið 3.4 í II. viðauka og upplýsingarnar og niðurstöður útreikninganna sem settar eru 

fram í III. viðauka og, eftir atvikum, í 2. hluta II. viðauka II við þessa reglugerð. 

5. gr. 

Sannprófunaraðferð vegna markaðseftirlits 

Aðildarríkin skulu beita sannprófunaraðferðinni sem sett er fram í IV. viðauka við þessa reglugerð við markaðseftirlit það sem 

um getur í 2. mgr. 3. gr. tilskipunar 2009/125/EB. 

6. gr. 

Sniðganga 

Framleiðandinn, innflytjandinn eða viðurkenndi fulltrúinn skal ekki setja á markað vörur sem eru þannig hannaðar að þær geti 

greint að verið sé að prófa þær (t.d. með því að þekkja aftur prófunarskilyrðin eða prófunarlotuna) og sem bregðast sérstaklega 

við með því að breyta sjálfkrafa frammistöðu sinni meðan á prófun stendur í þeim tilgangi að ná betri gildum fyrir einhvern 

mæliþátta í tæknigögnunum eða í einhverjum þeim gögnum sem fylgja með vörunni.  

7. gr. 

Leiðbeinandi viðmiðanir 

Leiðbeinandi viðmiðanir um vistvænustu netþjónana og gagnageymsluvörurnar sem eru fáanlegar á markaðnum 7. apríl 2019 

eru settar fram í V. viðauka. 

8. gr. 

Endurskoðun 

Framkvæmdastjórnin skal meta þessa reglugerð og kynna niðurstöður þessa mats, þ.m.t., ef við á, drög að tillögu um 

endurskoðun, á samráðsvettvanginum eigi síðar en í mars 2022. Í þessu mati skulu kröfurnar endurskoðaðar í ljósi tækni-

framfara og þá skal einkum fjallað um hversu viðeigandi það er að: 

a) uppfæra sértækar kröfur varðandi visthönnun að því er varðar orkunýtni netþjóns í virku ástandi, 

b) uppfæra sértækar kröfur varðandi visthönnun að því er varðar aflþörf netþjóns í aðgerðalausu ástandi, 

c) uppfæra skilgreiningar eða gildissvið reglugerðarinnar, 

d) uppfæra kröfur varðandi efnisnýtni fyrir netþjóna og gagnageymsluvörur, þ.m.t. kröfur um upplýsingar að því er varðar 

mikilvæg hráefni (tantal, gallíum, dysprósíum og palladíum), að teknu tilliti til þarfa endurvinnsluaðila, 

e) undanskilja netþjónsbúnað, stóra netþjóna, netþjóna sem eru að fullu gallaþolnir og netþjóna innan netkerfis frá gildissviði 

reglugerðarinnar, 

f) veita undanþágu fyrir þolna netþjóna, netþjóna fyrir stórvirka tölvuvinnslu og netþjóna með samþætta hraðla fyrir 

viðbótarvinnslu frá kröfunum varðandi visthönnun sem settar eru fram í liðum 2.1 og 2.2 í II. viðauka, 

g) setja fram sértækar kröfur varðandi visthönnun að því er varðar orkusparnaðaraðgerð fyrir gjörva netþjóna, 

h) setja fram sértækar kröfur varðandi visthönnun að því er varðar flokk notkunarskilyrða, 

i) setja fram sértækar kröfur varðandi visthönnun að því er varðar skilvirkni, afkastagetu og aflþörf gagnageymsluvara. 

9. gr. 

Breyting á reglugerð (ESB) nr. 617/2013 

Reglugerð (ESB) nr. 617/2013 er breytt sem hér segir: 

1) Ákvæðum 1. gr. er breytt sem hér segir: 

a) Í stað 1. mgr. kemur eftirfarandi: 

„1. Með þessari reglugerð eru settar fram kröfur varðandi visthönnun að því er varðar að setja tölvur á markað.“ 

b) Í 2. mgr. fellur h-liður brott. 

c) Í 3. mgr. falla a- til d-liðir brott. 

2) Ákvæðum 2. gr. er breytt sem hér segir: 

a) Ákvæði 2. liðar falla brott. 

b) Í stað 4. liðar kemur eftirfarandi: 

„4) „Innri aflgjafi“: íhlutur hannaður til að breyta riðstraumsspennu frá rafkerfinu í jafnstraumsspennu í þeim tilgangi 

að knýja tölvuna og hefur eftirfarandi eiginleika: 

a) er innan í hlíf tölvunnar en er aðskilinn frá móðurborði tölvunnar, 

b) aflgjafinn tengist rafkerfinu með einum kapli þar sem engar rásir eru á milli aflgjafans og rafkerfisins og 

c) öll afltengi frá aflgjafanum í íhluti tölvunnar að undanskilinni jafnstraumstengingu í skjá í sambyggðri borð-

tölvu eru innan í tölvuhlífinni. 

Innri jafnstraums-jafnstraumsumriðlar sem eru notaðir til að breyta einni jafnstraumsspennu úr ytri aflgjafa í 

fjölspennu til notkunar í tölvu teljast ekki innri aflgjafar,“. 

c) Ákvæði 12. til 16. liðar falla niður. 

d) Í stað 22. liðar kemur eftirfarandi: 

„22) „Vörugerð“: borðtölva, sambyggð borðtölva, fistölva, léttur borðtölvubiðlari, vinnustöð, færanleg vinnustöð, 

lítill netþjónn, leikjatölva, tengikví, innri aflgjafi eða ytri aflgjafi,“. 

3) Í stað 3. gr. kemur eftirfarandi: 

„3. gr. 

Kröfur varðandi visthönnun 

Kröfurnar varðandi visthönnun tölva eru settar fram í II. viðauka. 

Hvort tölvur uppfylli viðeigandi kröfur varðandi visthönnun skal mælt í samræmi við aðferðirnar sem settar eru fram í 

III. viðauka.“ 

4) Í stað annarrar málsgreinar 7. gr. kemur eftirfarandi: 

„Athugun á því hvort tölvur uppfylli viðeigandi kröfur varðandi visthönnun skal fara fram í samræmi við sannprófun-

araðferðina sem sett er fram í 2. lið III. viðauka við þessa reglugerð.“ 

5) Ákvæðum II. viðauka er breytt sem hér segir: 

a) Liður 5.2 fellur brott. 

b) Í stað fyrirsagnar liðar 7.3 kemur eftirfarandi: 

„Vinnustöð, færanleg vinnustöð, léttir borðtölvubiðlarar og litlir netþjónar“. 

10. gr. 

Gildistaka 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Ákvæði 9. gr. gilda hins vegar frá 1. mars 2020. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 15. mars 2019. 

 Fyrir hönd framkvæmdastjórnarinnar, 

Jean-Claude JUNCKER 

forseti. 

 _____  



7.9.2023 EES-viðbætir við Stjórnartíðindi Evrópusambandsins Nr. 63/135 

 

I. VIÐAUKI 

Skilgreiningar sem gilda um II.–V. viðauka 

Í II.–V. viðauka er merking eftirfarandi hugtaka sem hér segir: 

 1) „Netþjónn með einn eða tvo gjörvatengla“: netþjónn sem hefur einn eða tvo skilfleti hannaða fyrir uppsetningu gjörva. 

Hvað varðar fjölhnúta netþjóna vísar þetta hugtak til netþjóns sem hefur einn eða fleiri gjörvatengla. 

 2) „Ílags- og frálagstæki“: tæki sem gerir ílag og frálag gagna mögulegt milli netþjóns eða gagnageymsluvöru og annarra 

tækja. Ílags- og frálagstæki geta verið óaðskiljanlegur hluti af móðurborði netþjóns eða geta verið tengd við móðurborðið í 

gegnum stækkunarrauf (s.s. PCI-rauf eða PCIe-rauf). 

 3) „Móðurborð“: aðalprentplata netþjóns eða gagnageymsluvöru. Hvað þessa reglugerð varðar er móðurborð með tengi fyrir 

viðbótarprentplötur og inniheldur að jafnaði eftirfarandi íhluti: gjörva, minni, ræsikjarna og stækkunarraufar. 

 4) „Gjörvi“: rökrásir sem svara og vinna úr þeim grunnleiðbeiningum sem keyra netþjón eða gagnageymsluvöru. Að því er 

varðar þessa reglugerð er gjörvinn miðverk netþjónsins. Dæmigert miðverk er efnisleg eining sem er uppsett í móðurborð 

netþjóns gegnum tengil eða lóðuð beint í móðurborðið. Miðverkseiningin getur innihaldið gjörva með einn eða fleiri 

kjarna. 

 5) „Minni“: hluti netþjóns eða gagnageymsluvöru utan við gjörvann þar sem geymdar eru upplýsingar fyrir gjörvann til 

tafarlausrar notkunar og gefið er upp í gígabætum (GB). 

 6) „Tengispjald“: innri íhlutur sem er tengdur með randtengingu við hefðbundinn/staðlaðan skilflöt eins og PCIe-rauf og 

veitir viðbótarvirkni. 

 7) „Skjákort“: tengispjald sem inniheldur eina eða fleiri myndvinnslueiningar með stýriskilfleti fyrir staðbundið minni og 

sérhæfðu, staðbundnu minni fyrir myndvinnslu. 

 8) „Biðvistuð rás með tvöfaldan gagnayfirfærsluhraða“ (DDR): rás eða minnistengi sem tengir minnisstýringu við 

skilgreindan fjölda minnistækja í netþjóni. Hefðbundinn netþjónn getur innihaldið margar minnisstýringar sem geta stutt 

eina eða fleiri biðvistaðar rásir með tvöfaldan gagnayfirfærsluhraða. Sérhver biðvistuð rás með tvöfaldan gagnayfir-

færsluhraða þjónustar einungis lítinn hluta af öllu vistfengjanlega minninu í netþjóni. 

 9) „Sneiðnetþjónn“ (e. blade server): netþjónn sem er hannaður til notkunar í sneiðagrind. Sneiðnetþjónn er rammþéttur 

búnaður sem virkar sem sjálfstæður þjónn og inniheldur minnst einn gjörva og kerfisminni en er háður sameiginlegum 

tilföngum sneiðagrindar (t.d. aflgjafaeiningar, kæling) fyrir starfrækslu. Gjörvi eða minniseining telst ekki vera sneið-

netþjónn ef tæknigögnin fyrir vöruna gefa ekki til kynna að gjörvinn eða minnið auki við sjálfstæðan netþjón. 

10) „Sneiðagrind“ (e. blade chassis): umbúnaður sem inniheldur sameiginleg tilföng fyrir rekstur sneiðnetþjóna, sneiða-

geymslu og annars sneiðabúnaðar. Til sameiginlegra tilfanga sem veitt eru með sneiðagrind geta talist aflgjafaeiningar, 

gagnageymslur og vélbúnaður fyrir jafnstraumsafldreifingu, hitastýringu, kerfisumsjón og netþjónustu. 

11) „Netþjónn fyrir stórvirka tölvuvinnslu“: netþjónn sem er hannaður og bestaður til að keyra margsamhliða vinnslu, fyrir 

afkastameiri tölvuvinnslu eða fyrir gervigreindarhugbúnað með djúpnámi. Netþjónar fyrir stórvirka tölvuvinnslu þurfa að 

uppfylla eftirfarandi viðmiðanir: 

a) þeir samanstanda af mörgum hnútum fyrir tölvuvinnslu sem mynda klasa aðallega til að auka getu til útreikninga, 

b) þeir hafa háhraðasamtengingar fyrir gagnavinnslu milli hnúta. 

12) „Vöruhópur netþjóns": almenn lýsing sem á við um hóp netþjóna með sömu samsetningu grindar og móðurborðs sem 

getur innihaldið fleiri útfærslur á vélbúnaði og hugbúnaði. Allar útfærslur innan vöruhóps netþjóns þurfa að hafa sömu 

eftirfarandi eiginleika: 

a) tilheyra sömu tegundarlínu eða gerð vélar,  

b) annaðhvort deila sömu lögun (þ.e. uppsett í rekka, sneið eða turni) eða deila sömu vélrænu hönnun og rafhönnun með 

einungis yfirborðslegum vélfræðilegum mun til að gera hönnun mögulega sem styður margs konar lögun, 

c) annaðhvort deila gjörvum úr einni skilgreindri röð gjörva eða deila gjörvum sem tengjast við sameiginlega gerð 

tengils, 

d) hafa sömu aflgjafaeiningu eða aflgjafaeiningar, 

e) hafa sama fjölda af tiltækum gjörvatenglum og þann fjölda af tiltækum gjörvatenglum sem eru í notkun. 

13) „Aflgjafaeining": búnaður sem umbreytir riðstraumsinnafli eða jafnstraumsinnafli í jafnstraumsútafl af einni eða fleiri 

gerðum í þeim tilgangi að knýja netþjón eða gagnageymsluvöru. Aflgjafaeining fyrir netþjón eða gagnageymsluvöru þarf 

að vera sjálfstæð og aðskilin frá móðurborðinu og þarf að tengjast við kerfið með rafmagnstengingu sem hægt er að 

fjarlægja eða sem er fasttengd. 

14) „Aflstuðull“: hlutfall raunafls sem notað er í vöttum og sýndarafls sem dregið er í voltamperum. 

15) „Aflgjafaeining með einni gerð útafls“: aflgjafaeining sem er hönnuð til að veita meirihluta af málútafli sínu til einnar 

megingerðar jafnstraumsútafls í þeim tilgangi að knýja netþjón eða gagnageymsluvöru. Aflgjafaeiningar með einni gerð 

útafls geta veitt eina eða fleiri gerðir af reiðuútafli sem helst virkt þegar þær eru tengdar við innaflsgjafa. Heildarmálútafl 

alls viðbótarútafls aflgjafaeiningar sem er ekki aðalútafl eða reiðuútafl skal ekki vera meira en 20 vött. Aflgjafaeiningar 

sem eru með margar gerðir útafls á sömu spennu og aðalútaflið teljast vera aflgjafaeiningar með einni gerð útafls nema ef 

útaflið: 

a) kemur úr aðskildum breytum eða hefur aðskilin stig fyrir afriðun útafls eða 

b) hefur sjálfstæða straumtakmörkun. 

16) „Aflgjafaeining með mörgum gerðum útafls“: aflgjafaeining sem er hönnuð til að veita meirihluta af málútafli sínu til 

fleiri en einnar megingerðar jafnstraumsútafls í þeim tilgangi að knýja netþjón eða gagnageymsluvöru. Aflgjafaeiningar 

með mörgum gerðum útafls geta veitt eina eða fleiri gerðir af reiðuútafli sem helst virkt þegar þær eru tengdar við 

innaflsgjafa. Heildarmálútafl alls viðbótarútafls aflgjafaeiningar sem er ekki aðalútafl eða reiðuútafl skal ekki vera meira 

en eða jafnt og 20 vött. 

17) „Jafnstraumsnetþjónn“: netþjónn sem er hannaður til að vera einungis knúinn með jafnstraumsaflgjafa. 

18) „Jafnstraumsgagnageymsluvara“: gagnageymsluvara sem er hönnuð til að vera einungis knúin með jafnstraumsaflgjafa. 

19) „Aðgerðalaust ástand“: starfræksluástand þar sem stýrikerfi og annar hugbúnaður hefur lokið við að hlaða, netþjónninn er 

fær um að ljúka hreyfingum undir vinnuálagi en kerfið hvorki biður um né bíður eftir virku vinnuálagi (þ.e. netþjónninn er 

starfhæfur en framkvæmir enga nýtanlega vinnu). Aðgerðalaust ástand samsvarar einungis kerfisstigi S0 fyrir netþjóna þar 

sem staðlar fyrir bætt samskipunar- og orkuskil gilda. 

20) „Aflþörf í aðgerðalausu ástandi“ (Pidle): aflþörf, í vöttum, í aðgerðalausu ástandi. 

21) „Afkastalítil samskipan“: vöruhóps netþjóns er samsetning á tveimur einingum af gagnageymslubúnaði, gjörva með 

lægsta margfeldi af kjarnafjölda og tíðni (í GHz) og minnisrýmd (í GB) sem er a.m.k. jöfn margfeldinu af fjölda 

minnisrása og biðvæddu minniskeðjunni (DIMM) með minnstu rýmdina (í GB) sem boðin er á netþjóninum og er 

vörutegundin með minnstu afköstin innan vöruhóps netþjónsins. Allar minnisrásir skulu fylltar með biðvæddum 

minniskeðjum með sömu hönnun og getu. 

22) „Afkastamikil samskipan“: vöruhóps netþjóns er samsetning á tveimur einingum af gagnageymslubúnaði, gjörva með 

hæsta margfeldi af kjarnafjölda og tíðni og minnisrýmd (í GB) sem er a.m.k. jöfn eða þrisvar sinnum meiri en margfeldið 

af fjölda miðverka, kjarna og vélbúnaðarþráðum og er vörutegundin með mestu afköstin innan vöruhóps netþjónsins. 

Allar minnisrásir skulu fylltar með biðvæddum minniskeðjum með sömu hönnun og getu. 

23) „Vélbúnaðarþráður (e. hardware thread)“: vélbúnaðartilföng í kjarna miðverks til að keyra straum skipana frá 

hugbúnaði. Kjarni miðverks getur haft tilföng til að keyra fleiri en einn þráð samtímis. 

24) „Orkunýtni í virku ástandi“ (Effserver): tölugildi fyrir orkunýtni netþjóns eins og það er mælt og reiknað út skv. 3. lið í  

III. viðauka. 

25) „Virkt ástand“: notkunarástand þar sem netþjónninn framkvæmir vinnu sem svar við áðurkomnum eða samhliða 

utanaðkomandi beiðnum (t.d. skipun á netinu). Virk staða tekur til virkrar vinnslu, leitar að gögnum og heimtar þeirra úr 

minni, skyndiminni, eða innra minni/ytri geymslu meðan frekara ílags yfir netið er beðið. 

26) „Afköst netþjóns“: fjöldi hreyfinga á tímaeiningu sem netþjónn framkvæmir við staðlaða prófun á stakrænum 

kerfisíhlutum (þ.e. gjörvum, minni og geymslu) og undirkerfum (þ.e. vinnsluminni og miðverki). 

27) „Hámarksafl“ (Pmax): mesta aflið í vöttum sem skráð er í ellefu stigum vinnukornsgilda (e. worklet scores) samkvæmt 

staðlinum. 

28) „Afköst miðverks“ (PerfCPU): fjöldi hreyfinga á tímaeiningu sem netþjónn framkvæmir við staðlaða prófun á undirkerfum 

miðverksins. 

29) „Hraðall fyrir viðbótarvinnslu“: sérhæfður gjörvi og tengd undirkerfi sem veita aukna vinnslugetu, s.s. myndrænar 

vinnslueiningar eða forritanlegur rásabúnaður. Hraðall fyrir viðbótarvinnslu getur ekki virkað í netþjóni án miðverks. 

Hægt er að setja upp hraðal fyrir viðbótarvinnslu í netþjóni annaðhvort með íaukakorti, sem er skjákort eða tengispjald og 

er sett upp í almennri stækkunarrauf fyrir íauka, eða með því að hafa hann samþættan íhlut netþjóns eins og móðurborði. 

30) „Stækkunarkort með hraðli fyrir viðbótarvinnslu“: hraðall fyrir viðbótarvinnslu sem er á íaukakorti og er uppsettur í 

stækkunarrauf fyrir íauka. Stækkunarkort með hraðli fyrir viðbótarvinnslu getur innihaldið einn eða fleiri hraðla fyrir 

viðbótarvinnslu og/eða aðskilda sérnota rofa sem hægt er að fjarlægja. 

31) „Samþættur hraðall fyrir viðbótarvinnslu“: hraðall fyrir viðbótarvinnslu sem er samþættur móðurborðinu eða miðverkinu. 

32) „Vörugerð“: hönnun netþjóns eða gagnageymsluvöru, þ.m.t. grindur (rekki, turn eða sneið), fjöldi tengla og, að því er 

varðar netþjóna, hvort um ræðir þolinn netþjón, sneiðnetþjón, fjölhnúta netþjón, netþjón fyrir stórvirka tölvuvinnslu, 

netþjón með samþættan hraðal fyrir viðbótarvinnslu, jafnstraumsnetþjón eða enga af framangreindum flokkum. 

33) „Sundurtekning“: ferli þegar hlutur er tekinn í sundur á þann hátt að síðar meir megi setja hann aftur saman og gera hann 

starfhæfan. 

34) „Fastbúnaður“: hugbúnaður kerfis, vélbúnaðar, íhlutar eða jaðarbúnaðar sem fylgir vörunni til að veita vélbúnaði 

grunnleiðbeiningar til að starfa, að meðtöldum öllum viðeigandi hugbúnaðar- og vélbúnaðaruppfærslum.  

35) „Örugg gagnaeyðing“: skilvirk eyðing á öllum votti af gögnum úr gagnageymslubúnaði þar sem skrifað er ofan í gögnin á 

þann hátt að aðgangur að upphaflegu gögnunum, eða hluta þeirra, verður ómögulegur miðað við tiltekna fyrirhöfn. 

 _____  

II. VIÐAUKI 

Kröfur varðandi visthönnun 

1. SÉRTÆKAR KRÖFUR VARÐANDI VISTHÖNNUN NETÞJÓNA OG NETTENGDRA GAGNAGEYMSLUVARA 

1.1. Kröfur varðandi orkunýtni og aflstuðul aflgjafaeiningar 

1.1.1. Frá 1. mars 2020 skal orkunýtni aflgjafaeiningar við 10%, 20%, 50% og 100% af málálagsstigi og aflstuðli við 50% af 

málálagsstigi ekki vera lægri en gildin sem tilgreind eru í töflu 1 fyrir netþjóna og nettengdar gagnageymsluvörur, að 

frátöldum jafnstraumsnetþjónum og jafnstraumsgagnageymsluvörum. 

Tafla 1 

Kröfur varðandi lágmarksorkunýtni og lágmarksaflstuðul aflgjafaeiningar frá 1. mars 2020 

 Lágmarksorkunýtni aflgjafaeiningar Lágmarksaflstuðull 

% af málálagi 10% 20% 50% 100 50% 

Margar gerðir útafls — 88% 92% 88% 0,90 

Ein gerð útafls — 90% 94% 91% 0,95 

1.1.2. Frá 1. janúar 2023 skal orkunýtni aflgjafaeiningar við 10%, 20%, 50% og 100% af málálagsstigi og aflstuðli við 50% af 

málálagsstigi ekki vera lægri en gildin sem tilgreind eru í töflu 2 fyrir netþjóna og nettengdar gagnageymsluvörur, að 

frátöldum jafnstraumsnetþjónum og jafnstraumsgagnageymsluvörum. 

Tafla 2 

Kröfur varðandi lágmarksorkunýtni og lágmarksaflstuðul aflgjafaeiningar frá 1. janúar 2023 

 Lágmarksorkunýtni aflgjafaeiningar Lágmarksaflstuðull 

% af málálagi 10% 20% 50% 100% 50% 

Margar gerðir útafls — 90% 94% 91% 0,95 

Ein gerð útafls 90% 94% 96% 91% 0,95 

1.2. Kröfur varðandi efnisnýtni 

1.2.1. Frá 1. mars 2020 skulu framleiðendur tryggja að tækni við samsetningu, festingu eða innsiglun komi ekki í veg fyrir að 

sundurtekning sé möguleg fyrir viðgerðir eða endurnotkun á eftirfarandi íhlutum ef þeir eru til staðar: 

a) gagnageymslubúnaði, 

b) minni, 

c) miðverki, 

d) móðurborði, 

e) tengispjaldi/skjákorti, 

f) aflgjafaeiningu, 

g) grind, 

h) rafhlöðum.  

1.2.2. Frá 1. mars 2020 skal virknin fyrir örugga gagnaeyðingu gerð aðgengileg til eyðingar gagna sem eru til staðar í öllum 

gagnageymslubúnaði vörunnar. 

1.2.3. Frá 1. mars 2021 skal nýjasta fyrirliggjandi útgáfa fastbúnaðar gerð aðgengileg tveimur árum eftir að fyrsta varan af 

tiltekinni vörutegund er sett á markað, í minnst átta ár eftir að síðasta vara tiltekinnar vörutegundar er sett á markað án 

endurgjalds eða á sanngjörnu, gegnsæju kostnaðarverði sem er án mismununar. Nýjasta fyrirliggjandi öryggisuppfærsla 

fastbúnaðar skal gerð aðgengileg frá þeim tíma sem vörutegund er sett á markað þar til minnst átta árum eftir að síðasta 

vara tiltekinnar vörutegundar hefur verið sett á markað, án endurgjalds. 

2. SÉRTÆKAR KRÖFUR VARÐANDI VISTHÖNNUN SEM EIGA EINUNGIS VIÐ UM NETÞJÓNA MEÐ EINN EÐA TVO 

GJÖRVATENGLA 

2.1. Aflþörf í aðgerðalausu ástandi 

Frá 1. mars 2020 skal aflþörf netþjóna í aðgerðalausu ástandi (Pidle), að frátöldum þolnum netþjónum, netþjónum fyrir 

stórvirka tölvuvinnslu og netþjónum með samþætta hraðla fyrir viðbótarvinnslu, ekki vera umfram það gildi sem er 

reiknað út með eftirfarandi jöfnu: 

Pidle = Pbase + ΣPadd_i 

þar sem Pbase er grunnaflheimild í aðgerðalausu ástandi í töflu 3 og ΣPadd_i er summa aflheimildanna í aðgerðalausu 

ástandi fyrir viðeigandi viðbótaríhluti eins og ákvarðað er skv. töflu 4. Hvað varðar sneiðnetþjóna er Pidle reiknað út sem 

heildarmagn af mældu afli deilt með fjölda uppsettra sneiðnetþjóna í sneiðagrindinni sem er prófuð. Hvað varðar 

fjölhnúta netþjóna er fjöldi tengla talinn á hverjum hnút en Pidle er reiknað út sem mælda aflið í heild deilt með fjölda 

uppsettra hnúta í umbúnaðinum sem er prófaður. 

Tafla 3 

Grunnaflheimild í aðgerðalausu ástandi 

Vöruflokkur Grunnaflheimild í aðgerðalausu ástandi, Pbase (W) 

Netþjónar með einn tengil (hvorki sneiðnetþjónar né fjölhnúta net-

þjónar) 

25 

Netþjónar með tvo tengla (hvorki sneiðnetþjónar né fjölhnúta net-

þjónar) 

38 

Sneiðnetþjónar eða fjölhnúta netþjónar 40 

Tafla 4 

Viðbótarheimild fyrir aflþörf í aðgerðalausu ástandi fyrir viðbótaríhluti 

Einkennandi hlutar kerfis Gildir um Viðbótarheimild fyrir aflþörf í aðgerðalausu ástandi 

Afköst miðverks Alla netþjóna Einn tengill: 10 × PerfCPU W 

Tveir tenglar: 7 × PerfCPU W 

Viðbótaraflgjafaeining Aflgjafaeiningu sem er sett upp 

eingöngu til að veita aflumfremd 

10 W á hverja aflgjafaeiningu 

Harðdiskur eða storku-

drif 

Hvern uppsettan harðdisk eða 

storkudrif 

5,0 W á hvern harðdisk eða storkudrif 

Viðbótarminni Uppsett minni sem er meira en 4 

GB 

0,18 W á hvert GB 

Aukaleg biðvistuð rás 

með tvöfaldan gagna-

yfirfærsluhraða 

Uppsettar biðvistaðar rásir með 

tvöfaldan gagnayfirfærsluhraða sem 

hefur fleiri en átta rásir 

4,0 W á hverja biðvistaða rás með tvöfaldan gagnayfir-

færsluhraða 

Einkennandi hlutar kerfis Gildir um Viðbótarheimild fyrir aflþörf í aðgerðalausu ástandi 

Viðbótar ílags- og frá-

lagstæki 

Uppsett tæki með fleiri en tvö tengi 

með ≥ 1 Gbit og íðnet á móður-

borðinu 

< 1 Gb/s: Engin aflheimild 

= 1 Gb/s: 2,0 W/virkt tengi 

> 1 Gb/s og < 10 Gb/s: 4,0 W/virkt tengi 

≥ 10 Gb/s og < 25Gb/s: 15,0 W/virkt tengi 

≥ 25 Gb/s og < 50Gb/s: 20,0 W/virkt tengi 

≥ 50 Gb/s 26,0 W/virkt tengi 

2.2. Orkunýtni í virku ástandi 

Frá 1. mars 2020 skal orkunýtni netþjóna í virku ástandi (Effserver) ekki vera lægri en gildin í töflu 5, að frátöldum 

þolnum netþjónum, netþjónum fyrir stórvirka tölvuvinnslu og netþjónum með samþætta hraðla fyrir viðbótarvinnslu. 

Tafla 5 

Orkunýtnikröfur í virku ástandi 

Vöruflokkur Lágmarksorkunýtni í virku ástandi 

Netþjónar með einn tengil 9,0 

Netþjónar með tvo tengla 9,5 

Sneiðnetþjónar eða fjölhnúta netþjónar 8,0 

3. UPPLÝSINGAR SEM FRAMLEIÐENDUM BER AÐ VEITA 

3.1. Frá 1. mars 2020 skulu eftirfarandi vöruupplýsingar um netþjóna, að frátöldum netþjónum sem eru sérsmíðaðir í einu 

eintaki, koma fram í notendahandbókum fyrir þá sem annast uppsetningu og endanlega notendur (þegar þeir fá vöruna í 

hendur) og á opnum vefsetrum framleiðenda, viðurkenndra fulltrúa þeirra og innflytjenda frá því að vörutegund er sett á 

markað þar til að lágmarki átta árum eftir að síðasta vara tiltekinnar vörutegundar er sett á markað: 

a) vörutegund, 

b) nafn framleiðanda, skráð viðskiptaheiti og skráð viðskiptaheimilisfang þar sem hægt er að hafa samband við hann, 

c) tegundarnúmer vöru og, ef við á, tegundarnúmer afkastalitlu samskipanarinnar og afkastamiklu samskipanarinnar, 

d) framleiðsluár, 

e) orkunýtni aflgjafaeiningar við 10% (ef við á), 20%, 50% og 100% af málútafli, að frátöldum jafnstraumsnet-

þjónum, gefin upp í prósentum og námunduð að fyrsta tugasæti, 

f) aflstuðull við 50% af málálagsstigi, að frátöldum vörum fyrir nettengda skyndigeymslu knúnum með jafnstraumi, 

námundaður með þremur aukastöfum, 

g) málútafl aflgjafaeiningar (í vöttum), námundað að næstu heilu tölu, ef vörutegund er hluti af vöruhópi netþjóns skal 

greint frá öllum aflgjafaeiningum sem boðnar eru í vöruhópi netþjóns ásamt upplýsingunum sem tilgreindar eru í  

e- og f-lið, 

h) aflþörf í aðgerðalausu ástandi, gefin upp í vöttum og námunduð að fyrsta tugasæti, 

i) skrá yfir alla íhluti fyrir viðbótarheimild fyrir aflþörf í aðgerðalausu ástandi ef einhverjir eru (viðbótarafl-

gjafaeining, harðdisksdrif eða storkudrif, viðbótarminni, aukalegar biðvistaðar rásir með tvöfaldan gagnayfir-

færsluhraða, ílags- og frálagstæki til viðbótar), 

j) hámarksafl, gefið upp í vöttum og námundað að fyrsta tugasæti, 

k) yfirlýstur flokkur notkunarskilyrða eins og tilgreint er í töflu 6, 

l) aflþörf í aðgerðalausu ástandi (í vöttum) við efri mörk hitastigs fyrir yfirlýstan flokk notkunarskilyrða, 

m) orkunýtni og afköst netþjónsins í virku ástandi, 

n) upplýsingar um virknina fyrir örugga gagnaeyðingu sem um getur í lið 1.2.2 í þessum viðauka, að meðtöldum 

leiðbeiningum um hvernig skal nota þá virkni, tæknina sem er notuð og studda staðla um örugga gagnaeyðingu, ef 

einhverjir eru, 

o) hvað varðar sneiðnetþjóna, skrá yfir samsetningar sem mælt er með í samhæfðri grind, 

p) ef vörutegund er hluti af vöruhópi netþjóns skal lögð fram skrá yfir allar tegundarsamskipanir sem tegundin er 

dæmi um. 

Ef vörutegund er hluti af vöruhópi netþjóns skal greint frá þeim vöruupplýsingum sem krafist er í e- til m-lið í lið 3.1 

fyrir afkastalitlar og afkastamiklar samskipanir í vöruhópi netþjónsins. 

3.2. Frá 1. mars 2020 skulu eftirfarandi vöruupplýsingar um nettengdar gagnageymsluvörur, að frátöldum gagnageymslu-

vörum sem eru sérsmíðaðar í einu eintaki, koma fram í notendahandbókum fyrir þá sem annast uppsetningu og 

endanlega notendur (þegar þeir fá vöruna í hendur) og á opnum vefsetrum framleiðenda, viðurkenndra fulltrúa þeirra og 

innflytjenda frá því að vörutegund er sett á markað þar til að lágmarki átta árum eftir að síðasta vara tiltekinnar 

vörutegundar er sett á markað: 

a) vörutegund, 

b) nafn framleiðanda, skráð viðskiptaheiti og skráð viðskiptaheimilisfang þar sem hægt er að hafa samband við hann, 

c) tegundarnúmer vöru, 

d) framleiðsluár, 

e) orkunýtni aflgjafaeiningar við 10% (ef við á), 20%, 50% og 100% af málútafli, að frátöldum nettengdum 

gagnageymsluvörum knúnum með jafnstraumi, gefin upp í prósentum og námunduð að fyrsta tugasæti, 

f) aflstuðull við 50% af málálagsstigi, að frátöldum nettengdum gagnageymsluvörum knúnum með jafnstraumi, 

námundaður með þremur aukastöfum, 

g) yfirlýstur flokkur notkunarskilyrða eins og tilgreint er í töflu 6 og einnig skal tekið fram að þessi vara hafi verið 

prófuð til að sannreyna að hægt sé að nota hana innan marka (s.s. hitastigs og rakastigs) yfirlýsts flokks 

notkunarskilyrða, 

h) upplýsingar um tól fyrir gagnaeyðingu sem um getur í lið 1.2.2 í þessum viðauka, að meðtöldum leiðbeiningum um 

hvernig skal nota þá virkni, tæknina sem er notuð og studda staðla um örugga gagnaeyðingu, ef einhverjir eru. 

3.3. Frá 1. mars 2020 skulu framleiðendur, viðurkenndir fulltrúar þeirra og innflytjendur gera eftirfarandi vöruupplýsingar 

um netþjóna og nettengdar gagnageymsluvörur aðgengilegar, án endurgjalds, þriðju aðilum sem starfa við viðhald, 

viðgerðir, endurnotkun, endurvinnslu og uppfærslu netþjóna (þ.m.t. miðlarar, viðgerðarverkstæði fyrir varahluti, 

varahlutasöluaðilar, endurvinnsluaðilar og viðhaldsaðilar sem eru þriðju aðilar) eftir að áhugasamir þriðju aðilar hafa 

skráð sig á vefsetri: 

a) leiðbeinandi þyngdarsvið (minna en 5 g, milli 5 g og 25 g, meira en 25 g) fyrir hvern íhlut, fyrir eftirfarandi 

mikilvæg hráefni: 

a) kóbalt í rafhlöðum, 

b) neódým í harðdisksdrifum, 

b) leiðbeiningar um aðgerðirnar við sundurtekningu sem um getur í lið 1.2.1 í þessum viðauka, þ.m.t. fyrir hverja 

nauðsynlega aðgerð og hvern nauðsynlegan íhlut: 

a) tegund aðgerðar, 

b) gerð þeirrar tækni sem notuð er við festingar sem þarf að opna og hversu margar þær eru, 

c) það verkfæri eða þau verkfæri sem þörf er á. 

Ef um er að ræða netþjóna og vörutegund netþjóns er hluti af vöruhópi netþjóns skal greint frá þeim vöruupplýsingum 

sem krafist er fyrir a- og b-lið í lið 3.3 annaðhvort fyrir vörutegundina eða, að öðrum kosti, fyrir afkastalitlu og 

afkastamiklu samskipanirnar í vöruhópi netþjónsins. 

3.4. Frá 1. mars 2020 skulu eftirfarandi vöruupplýsingar um netþjóna og nettengdar gagnageymsluvörur koma fram í 

tæknigögnunum að því er varðar samræmismat skv. 4. gr.: 

a) Upplýsingar sem taldar eru upp í liðum 3.1 og 3.3 ef um er að ræða netþjóna. 

b) Upplýsingar sem taldar eru upp í liðum 3.2 og 3.3 ef um er að ræða gagnageymsluvörur. 

Tafla 6 

Flokkar notkunarskilyrða 

 Þurrhiti, °C Rakasvið þar sem þétting verður ekki   

Flokkur 

notkunar-

skilyrða 

Leyfilegt svið Ráðlagt svið Leyfilegt svið Ráðlagt svið 

Hámark 

daggar-

marks (°C) 

Hámarkstíðni 

breytinga 

(°C/klst.) 

A1 15-32 18-27 –12 °C daggarmark og 8% 

rakastig til 

17 °C daggarmarks og 80% 

rakastigs 

–9 °C daggarmark 

til 

15 °C 

daggarmarks og 

60% rakastigs 

17 5/20 

A2 10-35 18-27 –12 °C daggarmark og 8% 

rakastig til 

21 °C daggarmarks og 80% 

rakastigs 

Eins og í línu A1 21 5/20 

A3 5-40 18-27 –12 °C daggarmark og 8% 

rakastig til 

24 °C daggarmarks og 85% 

rakastigs 

Eins og í línu A1 24 5/20 

A4 5-45 18-27 –12 °C daggarmark og 8% 

rakastig til 

24 °C daggarmarks og 90% 

rakastigs 

Eins og í línu A1 24 5/20 

III. VIÐAUKI 

Mælingar og útreikningar 

1. Í þeim tilgangi að uppfylla kröfur þessarar reglugerðar og til sannprófunar á því að kröfur þessarar reglugerðar séu 

uppfylltar skal, við mælingar og útreikninga, nota samhæfða staðla, sem tilvísunarnúmer hafa verið birt fyrir í Stjórnar-

tíðindum Evrópusambandsins, eða aðrar áreiðanlegar, nákvæmar og samanburðarnákvæmar aðferðir þar sem tillit er tekið 

til almennt viðurkenndra aðferða sem byggjast á nýjustu og fullkomnustu tækni og gefa niðurstöður með lítilli óvissu. 

2. Prófa skal netþjóna í annaðhvort einstakri tegundarsamskipan eða, að því er varðar netþjóna sem eru hluti af vöruhópi 

netþjóns, í afkastalítilli samskipan og afkastamikilli samskipan eins og tekið er fram í p-lið liðar 3.1 í II. viðauka, sem felur 

í sér bæði samskipan vélbúnaðar og kerfisstillingar nema annað sé tekið fram. 

Allar samskipanir sem boðnar eru fram innan vöruhóps netþjóns skulu innihalda sama fjölda af notuðum gjörvatenglum til 

að nota við prófun. Hægt er að skilgreina vöruhóp netþjóns fyrir netþjón með tengla sem eru einungis að hluta til notaðir 

(t.d. einn gjörvi notaður í netþjóni með tvo tengla) svo lengi sem samskipanin eða samskipanirnar eru prófaðar sem 

aðskilinn vöruhópur netþjóns, eins og krafist er, og uppfylla sömu kröfur um fjölda notaðra tengla innan þess sérstaka 

vöruhóps netþjóns. 

Varðandi netþjóna með stækkunarkort með hraðli fyrir viðbótarvinnslu skal fjarlægja stækkunarkortið með hraðli fyrir 

viðbótarvinnslu úr þeirri einingu þegar mæling fer fram á afli í aðgerðalausu ástandi, orkunýtni í virku ástandi og afköstum 

netþjónsins í virku ástandi. Fjarlægja skal PCIe-kort eða -kortahækkanir fyrir prófanir í virku ástandi eða aðgerðalausu 

ástandi í öllum samskipunum ef stækkunarkort með hraðli fyrir viðbótarvinnslu þarfnast aðskilins PCIe-rofa fyrir samskipti 

milli hraðalsins fyrir viðbótarvinnslu og miðverksins. 

Hvað varðar fjölhnúta netþjóna skal einingin sem er til prófunar vera prófuð m.t.t. aflnotkunar í hverjum hnút í samskipan 

þar sem grindin er í fullri notkun. Allir fjölhnúta netþjónar í fjölhnúta grindinni skulu deila sömu samskipaninni (eingerð). 

Hvað varðar sneiðnetþjóna skal einingin sem er til prófunar vera prófuð m.t.t. aflnotkunar sneiðnetþjóns í samskipan þar 

sem helmingur grindarinnar er í notkun og nota skal grindina með eftirfarandi hætti: 

1) Samskipan einstakra sneiðnetþjóna 

a) Allir einstakir sneiðnetþjónar sem eru uppsettir í grindinni skulu vera eins og deila sömu samskipan. 

2) Notkun á hálfri grind 

a) Reikna skal út fjölda sneiðnetþjóna sem þarf til að nota helming raufa fyrir einbreiða sneiðnetþjóna sem eru til 

staðar í sneiðagrindinni. 

b) Í tilviki sneiðgrinda sem hafa mörg afllén skal velja þann fjölda aflléna sem eru næst því að fylla hálfan hluta 

grindarinnar. Ef tveir valkostir eru jafn nálægt því að fylla hálfan hluta grindarinnar skal prófunin framkvæmd með 

því léni eða samsetningu léna sem nota fleiri sneiðnetþjóna. 

c) Fylgja skal öllum notendahandbókum eða tilmælum framleiðenda um að fylla grindina að hluta til, sem getur 

innifalið það að aftengja einhverjar af aflgjafaeiningunum og kæliviftunum vegna ónotaðra aflléna. 

d) Ef ráðleggingar í notendahandbók eru ekki aðgengilegar eða eru ófullnægjandi skal í staðinn nota eftirfarandi 

leiðbeiningar: 

i. nota öll afllénin, 

ii. ef slíkt er mögulegt, aftengja aflgjafaeiningarnar og kælivifturnar fyrir ónotuð afllén, 

iii. byrgja fyrir tóm rými með þiljum eða jafngildri leið til að hefta loftstreymi meðan á prófun stendur. 

3. Gögnin til að reikna út orkunýtni í virku ástandi (Effserver) og aflnotkun í aðgerðalausu ástandi (Pidle) skulu mæld í sömu 

prófuninni samkvæmt viðeigandi staðli, þar sem aflnotkun í aðgerðalausu ástandi getur verið mæld annað hvort á undan eða 

eftir keyrslu þess hluta prófunarinnar þegar orkunýtni í virku ástandi er prófuð.  

Orkunýtni netþjóna í virku ástandi (Effserver) skal reiknuð út sem: 

Effserver = exp [Wcpu × ln (Effcpu) + WMemory × ln (EffMemory) + WStorage × ln (EffStorage)] 

þar sem: WCPU, WMemory and WStorage er það vægi sem veitt er vinnukorni (e. worklet) miðverks, minnis og geymslu, hvert 

fyrir sig, með eftirfarandi hætti: 

— WCPU er vægið sem veitt er vinnukornum miðverksins = 0,65 

— WMemory er vægið sem veitt er vinnukornum minnisins = 0,30 

— WStorage er vægið sem veitt er vinnukornum geymslunnar = 0,05 

og 

𝐸𝑓𝑓𝐶𝑃𝑈 = (∏ 𝐸𝑓𝑓𝑖

7

i=1

)

1/7

 

þar sem: 

— i = 1 fyrir workletCompress, 

— i = 2 fyrir workletLU, 

— i = 3 fyrir workletSOR, 

— i = 4 fyrir workletCrypto, 

— i = 5 fyrir workletSort, 

— i = 6 fyrir workletSHA256 

— i = 7 fyrir workletHybrid SSJ, 

𝐸𝑓𝑓𝑀𝑒𝑚𝑜𝑟𝑦 = (∏ 𝐸𝑓𝑓𝑖

2

i=1

)

1/2

 

þar sem: 

— i = 1 fyrir workletFlood3, 

— i = 2 fyrir workletCapacity3, 

𝐸𝑓𝑓𝐺𝑒𝑦𝑚𝑠𝑙𝑎 = (∏ 𝐸𝑓𝑓𝑖

2

i=1

)

1/2

 

þar sem: 

— i = 1 fyrir workletSequential, 

— i = 2 fyrir workletRandom, 

og 

𝐸𝑓𝑓𝑖 = 1 000
𝑃𝑒𝑟𝑓i

𝑃𝑤𝑟𝑖
 

þar sem 

— Perfi: Faldmeðaltal staðlaðra mælinga á afköstum innan bilsins. 

— Pwri: Faldmeðaltal af mældum aflgildum innan bilsins. 

Til þess að búa til eina mælistiku fyrir orkunýtni netþjóns skal sameina nýtnigildin innan bilsins fyrir öll vinnukornin með 

eftirfarandi aðferð: 

a) leggja saman nýtnigildin innan bilsins fyrir einstök vinnukorn með því að nota faldmeðaltal til að fá einstök nýtnigildi 

vinnukorns fyrir það vinnukorn, 

b) leggja saman nýtnistig vinnukorns með því að nota fallið fyrir faldmeðaltal hverrar gerðar vinnuálags (miðverk, minni, 

geymsla) til að fá gildi fyrir gerð vinnuálags, 

c) leggja saman þrjár gerðir vinnuálags með vegnu falli fyrir faldmeðaltal til að fá eitt heildargildi fyrir orkunýtni 

netþjóns. 

 _____  

IV. VIÐAUKI 

Sannprófunaraðferð vegna markaðseftirlits 

Vikmörk sannprófana, sem skilgreind eru í þessum viðauka, eiga aðeins við um sannprófun yfirvalda aðildarríkis á yfirlýstum 

gildum og skal framleiðandi, innflytjandi eða viðurkenndur fulltrúi hvorki nota þau sem leyfileg vikmörk til að ákvarða gildin, 

sem gefin eru upp í tæknigögnunum né við túlkun þessara gilda, með það í huga að ná fram samræmi eða til að gefa til kynna 

betri nýtingu með neinum hætti. 

Ef tegund hefur verið hönnuð til að geta greint að verið sé að prófa hana (t.d. með því að þekkja aftur prófunarskilyrðin eða 

prófunarlotuna) og sem bregst sérstaklega við með því að breyta sjálfkrafa frammistöðu sinni meðan á prófun stendur í þeim 

tilgangi að ná betri gildum fyrir einhvern þeirra mæliþátta sem tilgreindir eru í þessari reglugerð eða í tæknigögnunum eða í 

einhverjum þeim gögnum sem fylgja með, telst tegundin ekki uppfylla kröfurnar. 

Sem hluta af sannprófun á því hvort tegund vöru uppfylli kröfurnar, sem mælt er fyrir um í þessari reglugerð skv. 2. mgr. 3. gr. 

tilskipunar 2009/125/EB, skulu yfirvöld aðildarríkjanna, að því er varðar kröfurnar sem um getur í þessum viðauka, beita 

eftirfarandi aðferð: 

1. Yfirvöld aðildarríkis skulu sannprófa staka einingu af tegundinni eða, í því tilviki þegar framleiðandi gefur upp vöruhóp 

netþjóns, tegundarsamskipaninni. Ef sannprófunin er gerð á afkastalítilli samskipan eða afkastamikilli samskipan skulu 

yfirlýstu gildin vera gildin fyrir viðkomandi samskipan. Ef sannprófunin er gerð á tegundarsamskipan sem er valin af 

handahófi eða með skipulögðum hætti skulu yfirlýst gildi vera gildin fyrir afkastamiklu samskipanina. 

2. Tegundin eða tegundarsamskipanin skal teljast uppfylla viðeigandi kröfur, að því tilskildu að: 

a) gildin, sem gefin eru upp í tæknigögnum skv. 2. lið IV. viðauka við tilskipun 2009/125/EB (yfirlýst gildi), og, eftir 

atvikum, gildin, sem notuð eru til að reikna út þessi gildi, séu ekki hagstæðari fyrir framleiðandann eða innflytjandann 

en niðurstöður samsvarandi mælinga, sem gerðar eru samkvæmt g-lið og 

b) yfirlýstu gildin uppfylli allar kröfurnar, sem mælt er fyrir um í þessari reglugerð, og allar tilskildar vöruupplýsingar, 

sem framleiðandinn eða innflytjandinn birtir, innihaldi ekki gildi, sem eru hagstæðari fyrir framleiðandann eða 

innflytjandann en yfirlýstu gildin og 

c) ákvörðuð gildi (gildi viðeigandi mæliþátta eins og þeir eru mældir í prófun og gildin sem eru reiknuð út frá þeim 

mælingum) séu í samræmi við viðeigandi vikmörk sannprófana eins og tilgreint er í töflu 7 þegar yfirvöld aðildarríkis 

prófa einingu af tegundinni eða, að öðrum kosti, ef framleiðandinn lýsir því yfir að vöruhópur netþjóns eigi að jafngilda 

netþjóni, prófa einingu sem hefur afkastalitla samskipan eða afkastamikla samskipan í vöruhópi netþjóns. 

3. Ef niðurstöðurnar, sem um getur í a-, b- eða d-lið 2. liðar, fást ekki skal tegundin og allar tegundarsamskipanir, sem falla 

undir sömu vöruupplýsingar (skv. p-lið liðar 3.1 í II. viðauka), ekki teljast uppfylla ákvæði þessarar reglugerðar. 

4. Ef niðurstaðan, sem um getur í c-lið 2. liðar, fæst ekki: 

a) hvað varðar tegundir eða tegundarsamskipanir úr vöruhópi netþjóns, sem eru framleiddar í færri en fimm eintökum á 

ári, skal sú tegund og allar tegundarsamskipanir sem falla undir sömu vöruupplýsingar (skv. p-lið liðar 3.1 í II. viðauka) 

ekki teljast uppfylla ákvæði þessarar reglugerðar, 

b) hvað varðar tegundir, sem eru framleiddar í fimm eða fleiri eintökum á ári, skulu yfirvöld aðildarríkis velja þrjár 

viðbótareiningar af sömu tegund til prófunar eða að öðrum kosti, ef framleiðandi, innflytjandi eða viðurkenndur fulltrúi 

lýsir því yfir að vöruhópur netþjóns eigi að jafngilda netþjóni, velja einingu með bæði afkastalitla samskipan og 

afkastamikla samskipan til prófunar. 

5. Tegundin eða tegundarsamskipanin skal teljast uppfylla viðeigandi kröfur ef, að því er varðar einingarnar sem um getur í  

b-lið 4. liðar, meðaltal þessara ákvörðuðu gilda uppfyllir viðkomandi vikmörk sannprófana sem eru tilgreind í töflu 7. 

6. Ef niðurstaðan, sem um getur í 5. lið, fæst ekki skal tegundin og allar tegundarsamskipanir, sem falla undir sömu 

vöruupplýsingar (skv. p-lið liðar 3.1 í II. viðauka), ekki teljast uppfylla ákvæði þessarar reglugerðar. 

7. Yfirvöld aðildarríkis skulu gefa yfirvöldum annarra aðildarríkja og framkvæmdastjórninni allar viðeigandi upplýsingar, án 

tafar, eftir að ákvörðun liggur fyrir um að tegundin uppfylli ekki kröfurnar í 3. lið, 4. lið a, 6. lið eða annarri málsgrein þessa 

viðauka. 

Yfirvöld aðildarríkis skulu nota mæli- og reikningsaðferðirnar sem settar eru fram í III. viðauka. 

Yfirvöld aðildarríkis skulu eingöngu beita vikmörkum sannprófana, sem sett eru fram í töflu 7 í þessum viðauka, og eingöngu 

beita aðferðinni, sem lýst er í 1.–7. lið, að því er varðar kröfurnar sem um getur í þessum viðauka. Ekki skal beita öðrum 

vikmörkum. 

Tafla 7 

Vikmörk sannprófana 

Mæliþættir Vikmörk sannprófana 

Orkunýtni aflgjafaeiningar (%) Ákvarðað gildi skal ekki vera lægra en yfirlýsta gildið en sem nemur 2%. 

Aflstuðull Ákvarðað gildi skal ekki vera lægra en yfirlýsta gildið en sem nemur 10%. 

Aflþörf í aðgerðalausu ástandi, Pidle, og 

hámarksafl (W) 

Ákvarðað gildi skal ekki vera hærra en yfirlýsta gildið en sem nemur 10%. 

Orkunýtni og afköst í virku ástandi Ákvarðað gildi skal ekki vera lægra en yfirlýsta gildið en sem nemur 10%. 

V. VIÐAUKI 

Leiðbeinandi viðmiðanir sem um getur í 6. gr. 

Eftirfarandi leiðbeinandi viðmiðanir eru tilgreindar skv. 2. lið 3. hluta I. viðauka við tilskipun 2009/125/EB. 

Þær vísa til bestu fáanlegu tækni þann 7. apríl 2019. 

Leiðbeinandi viðmiðanir fyrir bestu fáanlegu tækni á markaðnum fyrir netþjóna og nettengdar gagnageymsluvörur eru sem hér 

segir. 

Tafla 8 

Viðmiðun fyrir aflþörf í aðgerðalausu ástandi, orkunýtni netþjóna og notkunarskilyrði 

Vöruflokkur 
Aflþörf í aðgerðalausu 

ástandi, W 
Orkunýtni í virku ástandi Flokkur notkunarskilyrða 

Netþjónn í turni, einn tengill 21,3 17 A3 

Netþjónn í rekka, einn tengill 18 17,7 A4 

Netþjónn í rekka, tveir tenglar, afkastalítill 49,9 18 A4 

Netþjónn í rekka, tveir tenglar, afkastamikill 67 26,1 A4 

Netþjónn í rekka, fjórir tenglar 65,1 34,8 A4 

Sneiðnetþjónn, tveir tenglar 75 47,3 A3 

Sneiðnetþjónn, fjórir tenglar 63,3 21,9 A3 

Þolinn netþjónn, tveir tenglar 222 9,6 A3 

Gagnageymsluvörur Á ekki við Á ekki við A3 

Tafla 9 

Viðmiðun fyrir orkunýtni aflgjafaeiningar við 10%, 20%, 50% og 100% álagsstig og aflstuðul við 20% eða 50% 

álagsstig 

Aflþörf aflgjafaeiningar á 

merkispjaldi 
10% 20% 50% 100% 

< 750W 91,17% 93,76% 94,72% 

Aflstuðull > 0,95 

94,14% 

≥ 750W 95,02% 95,99% 

Aflstuðull > 0,95 

96,09% 94,69% 

 


